
Tazwart

D acu d tamacahutt ?

Tamacahutt, d asmekti uzar nney, n lejdud nney, d awal nni
azidan n temyarin.

Ahaw zzit-ed a tarwa a wen d-ssiwley tamacahutt, acu
smehset akken i wata 1 wakken att tfehmem akken ilaq.

Tin n wass-a d yiwen n wergaz, 1 yruhen s-axxam n Rebbi a
d-1thug, yegga yessi-s di sebea, an yeqqim asseggas, yenna-
yassent d akken ur seant hed ala Rebbi akk d netta.

Arrac ! bdan asteqsi : - Ayen a yaya, asseggas bezzat ?
Selt-iyi-d a tarwa, at zrem tamsirt. Tenfeq :@ a macahu,
tamacahutt-iw a telhu, ad awen tehwu, a tt-iyezif annect
usaru.

Tebda-d, arrac ttmuqulen degs, yal yiwen yeered ad yekcem
di tmacahutt, yebdaten naddam acu byan ad sslen ar tagara.
Ayen 1 wumi sellen cfan fellas, la tellin allen nnsen bessit, ur
zmiren ara ad ggen awal nni azidan deg imi n yayatsen, ulac
television wala ayerbaz, imi ayerbaz nnsen d ddunit.

Twalam a tarwa d acu 1 teswa tmacahutt ? kra d-inzi, kra d
asefru, ulac ass-a mebla idelli.

Tasekla aszizen ur teyli, ur tyelli imi lukan macci d nettat,
tafat ur tt- nettwali d leqrun aya. S tmucuha, tasekla nney
mazal-itt tedder :

Ay amkan 1 dgi nella yidney tehder, tamacahutt n wass-a d
tin :

n wegdi bu zaggen, id yezzakanen achal n temsal, yal ta s
Imaena-s seg wayen yellan di tmetti nney:

- Laman : d tamsalt tamezwarut ara d-nessukkes si tmacahutt
agi, imi argaz yegga sebea yessi-s asseggas ur secant hed ala
Rebbi, acu eussent iman nnsent, zegrent asif ur bzigent,
selkent si Ibatel 1 d-yeylin fell-asent.



- Tiherci : d tamssalt tis snat, imi tasdart, nenwa a tteddari 1
lebda tif yessetmas timuqranin, tduwa tamsalt wehdes.

Babas ur d-yufi kra n weybel, ddrent, imi tefratt tasdart .
Twalam ay imectah, amek 1 tedder tsekla nney si tgemmuct ar
umezzuy, tamettut afus-is yet tqerray nnsen, tsegen-iten deg
ussu, tyumme-iten.

- Ttar : Di tsekla nney tagburt, tamgert di tayed, tacdart macci
d tamgert 1 tenya 1 win ixedmen degsent Ibatel : iruh ur
takerda imi wehdensent i llant deg wexxam, ad yaker trika
nnsent, tasdart tsellek yessetmas si tmettant, amzun ad yekfu
fell-as taganit, zacma yerbeh wul-is, thulta i wayen yebya as t
yexdem, tehrec tezwar-it.

Yeqqar yenzi agdim : “A Lya d Nat Aemara, a tacciwin n
Ifetta, ayen ik yekkes di Igedd yerna-yak-t di lehiraca” ur telli
lgima n wawal di tmuyli ur temyer ney ur temzi, imi qqgaren
dayen “swab am wewtul, ur tezrid ansi a d-yek”

Tekker tyemmatt teftka asayur 1 Imal ur Imedwed, tnuda
tabburt ma tuyal ney att ter, imi d nettat i d agerru n wexxam
imi amyar-is akk d mmis amnezu tebbi-ten lyerba n weyrum
ney lyerba n tmara.

Tesmendeg isufa imi mazal Iweqgt n yides, s yin terna ur
teslit-is s-azetta imi sbeh ilag ad ftkent ibernyas akk d
igeccuba i yemsewgen ukud ara yeddu mmis n mmis
amenzu.

Twalam a tarwa akka i nella zik, tayemmatt tezmed agus,
argaz ad yexdem berra, nettat deg wexxam.

Rebban-ay-d akk nenrebbi. Awal iw 1 kra n win yettnadin yef
tjaddit-1s d lejdud-is, d wa :

Ammi agzizen rfed agerru
ad teddud s fentazit
Awer tawid ddeswessu
Awer tnekred tajaddit.

A macahu ! Tamacahutt-iw ad telhu, ad awen tehwu, ad tiyzif
annect ussaru.

Yella yiwen wergaz meqqer cwit di lesmer, tamyart-is tebbed
lesfu n Rebbi, tegga-d sebea tullas tigujilin, yugad yella kra 1
dgi yesxas, acku yekker ad iruh ur lhig, yegga-yasent ayen
yakk ar a hwigent imi seant ula d Ibir di lhara.

Yenteq yursent :

- A yessi, ur teseamt hedd ala Rebbi akk d nek, assmi ar a d-
awdey ma yezzif lacmer, a d-tkey lebyan n tisin-iw, ad
tezremt d akken d nek 1 d-yebbeden.

Rrant as yef yiwen n ssut :

- Ruh di lehna, ur ttagad ara, necfa ayen iy-tennid. Ak-nargu
sya ar asseggas di lehna.

A tt-id bduy s macahu
yef win ur nezri 1 yellan
1 ymectah a tt-id nehku
tagsit n tteqdim n zman
ncallah ar d att-lhu
att-egeb 1 wid as yeslen

tamacahutt n zik nni
akka iyi-tteslemden
yesea izaggen wegdi

d urqim i d ay-d-qqaren
ur lkanun mi ar a d-nezzi
ay-d hekkun yemyaren
yursen 1 nehfed kulci

ma tectam wa d awen-imlen
teceal taftilt n tmusni
achal d win itt-irefden
Cfuy-as a yilemzi

d lejdud i tt-id-yessayen
anwa degney ur nezri



imawlan t-1d-yessekkren
icedda lhal assagi
d awezyi wa ten-inekren.



Yessutey-ed asudiw-is yerra fell-as leula n useggas. yezga d
awessi 1 yellis tamazuzt ney taedart. Fellas 1 yettkel, yezra-tt d
tuhrict.

- A yelli hadremt yef yiman nnkent, nek sya ar asseggas ma
yebya Rebbi ad uyaley rant-as : ur ttagad a baba.

Netta yettet iberdan-is iruh ur lhig, yessis heznent fell-as
macci d kra imi seg wasmi temmut yemmat nnsent ur tent
ifureq.

Qgiment am ssasd n Rebbi, acemma ur tent ixus, ma byant
Iqut yursent deg wexxam, ma byant aman, yella Ibir di lhara
nnsent.

Seedda-yent Iweqt s zzhu tadsa, sarament ad-yas babat nnsent
ad ilint akken issent yehwa.

Ulac d acu ar agadent.

Tagsit agi n wass-a

att wehmem a yimectah
yegga yessis di sebea

netta bbdent-id lesrah

ayen ar a hwigent yakk yella
tura dayen ul-is yertah

Yestfehm-assent ayen yellan
rrant tabburt deffires

la lehbab, Ia imawlan

ney alag ad fyent yures

ulac anwa i tent yecban
seant Rebbi d-amwanes.

Aqjun yeggat deffires

ad igass is-ilagen

yegga yasentett d amwanes
d urqim yesea izaggen



yiwen ur d yettgerrib yures
ur yezmir wa d-ikecmen.

Assen yusa-d yiwen n wergaz, iredel-ed Ifetta akk d lkeswat,
yebb-id yides adellas n lesfeng n ssikran, yewwet di tebburt
yessawal s-gsut arqaq :

- Ldimt-iyin tabburt a yessi ! acyiy yebeed ansi d-ruhey.
Terra-yas-d tmuqrant nni s-Iferh, tettu lehdur n baba-s

- Anta kemmini w ikem ilan ? A ni tesned ay ?

- D nek d xalti-nnkent. A yessi agni tettumt-iyi ?
Timugwranin umnent ayen 1 d-yenna, uzlent ur tebburt, acu
tacdart tecta 1 lehdur n baba-s, tugi-yasent 1 yessetmas :

- Tectamt d acu 1 d-yenna baba, i lemmer neseca xaltit nney
tili yebbi-yay-tt-id s-axxam baba, att-yeg yidney.

Wwtent-ett yessetmas armi tt-tugi Imut.

Ldint-ed tabburt, tkecem-ed, ur tehdir ur testegsa, tetka-
yasent tisfengtin s-irawen nnsent, ula d agdi bu zaggen s-
umur-Is.

Syin, argaz la yettferrig degsent, yerwa tadsa di nniya nnsent
1 tent yessawden ur tguni yecban Imut, tagdart thulfa i leyrur
n tin yerran iman-is d xaltit nnsent s lekdeb. Argaz yefreh
macci d kra. yekkes icettiden n tulawin 1 d-yemter, iruh a d-
yawi widen ar at-icawnen deg gebbi n cci n wemyar 1 yruhen
ur lhig, imi netta yakan d bu leftuk.

Yiyil yebba-yas-d lexrif, ddnub ur tyugad, yebya ad 1 geddi
vef lhurma n tullas babat nnsent ur yehdir, Ixayen ur yeggi
yef yiman-is leqder.

Yiwen n wergaz d ahraymi
Iwala-tent si lebeid
Iruh-ed s tiherci

llebsa-s kulci d-ajdid

d xaltitsent zun akkenni



di lehnuk la yett zeggid.

Yewwet-ed tabburt n lhara
Idimten d nekkini
tamectuht ur tebyi yara
tiyad wwedent s-igenni

d xalti 1 d-yedlan ass-a
ilag-ay att-id-nelll.

Tagdart tuy tiyiwin

mi tesla i d-yenna baba-s
lagdam-is tizegzawin
annect-a ur tebni fell-as
di setta d tiyessetmatin
nettat amzun ur tettalas.

Netta yeftey yegga tabburt tebrareh, tekker-ed taedart - imi
nettat ur te¢C1 yara tastengett-is - terratt-id fell-as.

Mi-d yuyal akked terbact-is, yufatt-id teyleq, la yettsuyu :

- A ya baba Rebbi tagdart tin texdem ternu tayed.

Nettat meskint cadent wallen-is seg imetti yet yessetmas,
teqqim yef yiri n Ibir di lhara sebhent-ed wallen-is di snat n
tzemmermucin yettmenyan, yiwet degsent terra tayed-nni d
idammen imir tesrag, tenteq ur tin mazal ur teyli yara tenna-
yas :

- Uheq ayen yuran ula d kunnemti, ternamt akken garakent.
Terra-yas-ed tzemmermuct :

-Ru kan yef lhem-im, nek as xedmey ddwa ad taki.

Tenteq ar tzemmermuct.

- Ihi, lemmer ad xedmey am kem, yessetma ad akint

- Xdem akken ara twalid xedmey ala hellu ar a hlunt.



La tettcawad tamuyli di tzemmermuct m-id teddem cwit n
lehcic d-yemyin yef yiri n Ibir nni tfezzit tezmi-yas aman nni
s-anzaren-is, cwit akka tuk-id.

Tewhem teddem-ed cwit n lehcic nni, tezzit, tezmi aman nni
1 wegdi akken at zer ma d-yaki, akken twala yekker-ed terna,
yessetmas di setta yidssent armi id-ukint yirkelli.

Yeqgqgen-ed ddheb d Ifetta
Irdel-ed cci n medden

Yiyil teshel lihala

ur yezri a t-id yennalen

yessufyas leegel tmae

mi yenwa d ayen isehlen

Lesteng yeccur ugecwal
Yerza-d am akken d sseh
kul ta ansi id-tettazzal
yerna seg wul i tefreh
ur iketer yidsent awal
si lebeid kan d acmumeh

Iferg-asent tihbulin

ula d-agdi s wehric-is
Ccant s zzux tmuqranin
nettat terra-tt s-iciwi-s
Tella yella kra din
twala mi gekkes Ibus-is



Seg wassen ur d-Idint tabburt ula i yiwen, uyalent yessetmas
nedment deg wayen xedment degs, armi ula d asmi i d-yusa
baba-tsent, ur cfint yef ayen isent yenna ugbel ad iruh.
Ayen yebyu idegrit-id d lebyan yef tisin-is, ur d-Idint ara
tabburt armi d-yufrar wemyar ameybun yef ssur yenna-

yassent :

- Amek armi ur d-teldimt ara tabburt nney

mliyakent d akken d lebyan ara d-ftkey yef tisin-iw seg
wexxam n Rebbi, a ttemesmugqalent garassent

- Ala a baba, ihi d tatut i nettu, aeni d-acu 1y tennid ?

- D ayen a yessi, yiley yella wayen ikent yuyen. Yugad fell-
asent yesea lheq Illan imesbateliyen.

I'lint zlent di sebea

netta iyil yebbed lebyi-s
yeggatent-in di lhara

yefreh yekker ssasd-is
ruhent-as tirga mxaltfa
yegra-d yekkat deg ifassen-is

Yeffey terra tibbura
mi-d-yuyal kulci iruh-as
teqqim tettru di lhara

amek ara texdem 1 yessetma-s
tizemmermal 1 twala

tehder yidsent mlant-as

Mceccawent yef yiri n Ibir
yiwet tuyal d idammen

la ten tettmuqul s lhir
tezmi-yas lehcic s anzaren
akka 1d w ur netthebbir
yuklal akw ayen it yuyen.

Cwit akken d-yusa wemyar si lhig, yusa-d winna yerran
iman-is d xalti-nnsent, 1 wakken ad yexdeb tasdart nni it
yerran d ulac, d tadsa ger tezyiwin-Is.

Yenteq wemyar :

- Annay a mmi ala ssifa taherfit tunciwt, u yerna mezziyet,
acuyer ur tettayed ara yiwet si yessetmas timuqgranin ?
Yerra-yas ilemzi :

- Ala a dda Lhag, d nettat i byiy imi d nettat id 1yi gegben,
byiy-tt d zwag-iw.

Amyar iruh ur yell-is att yesteqgsi. Ad tetk rray-is :

- D acu 1 d rray-im di temsalt agi ?

- A baba, imi s-segbey a rbeh a tafat ad zewgey kan yides. Ur
ttaggad a baba. Ttkel felli ad bnuy axxam.

Nettat imi d taedart, tfaq 1 wayen yebya as t yexdem, ala ttar i
yebya yures 1 Imend n wayen texdem degs acu-t wassen.
Armi 1 d-yuy sswaleh medden iyerm-itent, yezra d nettat i
tent-ixedmen.

A ttheggin i tmeyra, lamagna tasdart tezra ur tt-yehmil ara, d
ttar 1 yebya s yures. Ayen is-texdem macci ad as-tisemmeh s-
sshala. Dya tessewgad amek as-terr tiyita di tayed.

Argaz yeddem-ed amentas
ur imugqel wi-yellan

s Igedd i ygedder yemma-s
yewhem deg wayen yedran
Ayen texdem tsawed-as
yettsuyu w’id-as-yeslan.

Teftey deg id tettazzal
Lexla yetka-tt i wayed

Mi tdal 1 tiyilt mazal

ur thulfa 1 lhal ma semmed
s-aneggar la tettazzal :
abasyar a yi-tsegmed ?

Ak-tkey tayuga uxerxal
Xedm-1yi-t akken a d-yesbeh
1 ke¢ i wumi rriy lettkal
ccyel-ik ad iyi sefreh

tebya ad tawed ur mahlal

mi tagya di tikli att-reyyeh.

Tella-d tmeyra, zzhan ferhen lehbab d imawlan, d argaz bu
ssifa itt- yuyen, acku ihar melmi ara yekcem s-axxam, i
wakken att iney, acu nettat tezra ayen yebya yures, teegger s-
ufella n usendugq, tesberber armi d Iweqt 1 dgi ar a d-yekcem,
tenteq ur temyart-is s lehya :

- Di laenaya Rebbi a tamyart m-ur teegred deg umkan-iw, s
imi ar a d-uyaley seg wactir, ney tezram-iyi d taedart ur
zmirey ad hekmey iman-iw.

Tamyart s lehnana d lehmala

- Ruh a yelli awi-d kan ur netteettil ara, tura grib a d-yekcem
wergaz-im. llag a kem id-yaf, nek a yelli, ula 1 yexdem yissi.
tamyart meskint d nniya, ur tezri ula d acemma seg wayen
yedran. Tenwa mmis ulac am netta.

Seg wassen yecta fell-as
ur yezmir as-isemmef

cci n medden iruh-as
m-id-yerra ttar ad ireyeh
armi d-yusa babas

yusa-d yures att-yay d sseh

Mi-d-yebbed babas tefreh
tenwa kfant tlufa

udem-is am wudem n sbeh
yas d taedart 1 tella

tyil ad as-isemmeh

ad tidir akken 1s yehwa

yessuter 1 tt-id ur babas
yusa-d yures d anexdab

Iterh isedda tillas

ma d netta udem-is yenneqlab
yeggul degs att ixelles

i yebyu yerwa lestab.

Tamyart tameybunt tsegger, tesberber tyum agadum-is, mi-d-
yekcem yesli, ur inuda ur yesteqsa, yeddem-ed amentas irefd-
its lqedd—zs iferg-as agerruy-is i yemmas d wamek itt-yesgel
macci d tasdart, yerfed ifassen-is ttqudduren d idammen ur
zdat tebburt n wexxame-is la yett eggid yessawal i win ar a s
yeslen, tiririt n ttar teqqen-as allen.

- Ay a baba Rebbi, tacdart tin texdem ternu tayed.

Yewhem amek armi tlasb yef yemmas, ur nqebbel annecten
lemmer s tirzi uqerruy-is, tura tasdart txede-it di laman.
Tenya-yas yemmas.

S taedart d acu ar a txedmed
[lant yessetmas nniden

ayen d nettat it hemled

ma yef ssitfa-s icebhen

ilaq ad i testehmed

tiherci ur tt yecbi yiwen

Tagcict tenna a baba

efk-1yi a tayey iwulem

imi d nek 1 yebya

kkes i wul-1k axemmem
nettat deg ul-is tezra

at ftfen ifassen-is ad yewhem.

Tedda d tislit, d tameyra
teqqim teus iman-is
tessawel i temyart s lehya
a tt-segger deg wemkan-is
simi a d-tuyal si berra
tezra ur tehkim tasbut-is.

Nettat akken teffey la tettazzal, ar tecyu ad terfed agerruy-is
s-igenni ad tenteq :

- A tiziri ! s-ani d-yebbed ?

As d-terr tziri

- Ruh, ruh mazal lhal, atan yekfa-d Igiran, atan di taddert.
Akken meskint tefcel di tikli ad terfed agerruy-is s-igenni a
ttenteq ur tziri.

- A tiziri s-anga d-yebbed ?

As d-terr tziri :

- Tiwel tura qrib ak m-id yeqdee, ikecem-ed learc agi i dgi
tellid.

Terwel, maca ur truh s-amkan i dgi llan imawlan-is : babas
akk d yessetmas. Tugad ad yexdem degsen Ibatel, tezra
yezmer i kulci akken a d-yerr ttar n yemmas. Tbeddel tama
akken is-irad Rebbi ad tedru yides.

Netta si Igiha ines d amejruh n tasa, yebbi amentas nni
deg ufus-is, allen-is jerhent seg imetti yef rray-is amcum.
La yettazzal ur yeeqil abrid, yerked lehcic, ijeggigen deg
webrid-is. Ters-ed fellas tisselbi.
Assirem-is meqqer d akken att iwali ur zdat tinna yef i
yenya yemma-s. Yebya ttar, dreylent wallen-is ala
idammen 1 la yettwali, ur yezmir ad issemmeh, yas yezra
teyleb-it, tifit tiherci.
La tettazzal tufa yiwen n uneggar tenna-yas :
- Di lagnaya-k ay aneggar xdem-1iyi basyar bu yiwen ufus bu
yiwen udar ak-tkey tayuga uxelxal. Ias dayen aszizen fella-s
tsemmeh dges.
- Yirbeh a yelli, argu cwit tura am nejrey basyar akken tebyid,
imi txelset s-ssuma ylayen.
Ixedm-as azeqqur nni; tebbit yides ad telhu ar tacyu a tekcem
ar basyar nni at stacfu, imiren att kemmel abrid-is ur zdat,
assen tagya di tikli , tekcem ur tebhirt n yiwet n taggalt tuyal
di tterf.

Kkawen ifadden-is ur tezmir att herrek, baba-s akk d
yessetm-as hesben attan a Saedi am neftat yiwen ur yezri
anida id tegra.

Assen lal n wakal nni truh ur lexla ines neftat d-mmis. Telha
cwit ur zdat tufa azeqqur di tterf. Tenna gar-as d yiman-is :

- Xersum atan ufiy azeqqur is ar a qgabley ccetwa. Yezra
Rebbi ulac tuyat is ar a geddrey isyaren, atan ufiy azeqqur.
Tefreh macci d kra imi tufa nnsib am winna. Teddem-ed
amrar tcudd-it, texdem-ed ccyel-is armi tekfa, terrat-id yef
uzagur-is, truh-ed s-axxam.

Mi truh taggalt ur lexla
ad teftey ad texdem lecyal
at seggem yakw lihala

ad asen tefred i1 Imal

mi twala kullec yebbuhra
s-agejmur ar d-tuyal.

Lgiran gan tameyra

urar yakk d idebbalen
ussan-d at n taddart merra
si yal tama ad-ttawden
zzin d agraw di lhara
mmis n taggalt garasen.

Taqgcict ters-ed ad tecdeh
amzun d tazdayt n ttmer
Iged-is yewzen yecbeh
yewhem win yellan yehder
tecba di tafat n sbeh

ur zrin ansi tenser.

Tussa-d s-axxam, azeqqur yef uzagur-is, mi-d-tebbed ur zdat
n tebburt, tufa-d mmis la yettqeddir isyaren ar rrif n wexxam,
tebbi azeqqur nni, tekcem yess s-addaynin akken a tessers, ad
yergu tagrest. Yenteq yures weqcic :

- D axlaf uzeqqur nni, ansi it id-tebbid ?

Yefreh ula d netta am yemmas;

- Di tebhirt nney i tufiy bbiy-t-id at jemeey i tegrest.
Achal ammi a nessehmu yures. Akken t-walay mektiy-d
assemmid, yekka dgi lamaena babbey-t-id.

T'ilen d azeqqur am wiyad, ur zrin d acu yellan dges, nutni
neqglen idarren nnsen ur lexla, teffey-ed tasdart seg zeqqur,
tebren taxatemt umenni deg udad-is, tbeddel icettiden
izedganen, tessared, tnawel seksu, terra aseqqi ad yebb,
tgeddec-as s leeqgel akken d-tenna temyart yesyan meskint di
leqdic.

Tesfud seksu, tredm-it tessafit, yebba useqqi, zid, bnin.
Teddem-ed cwit ur tdebsit teclat, tessard-itt, tyum Iqut nni si
tama. Tesmenddeg times. Bbden-d si lexla, ufan-d axxam
yehma, imenssi yebba, kulci zeddig. Wehmen anwa isen
igedcen, lamaena ¢cant susmen akken achal n wussan.

Assen xedmen Igiran tameyra, nettat meskint qgerhen-tt
idarren-1s deg zeqqur. Akken tesla i yat wexxam la heddren
yef tmeyra, imi tamyart tekkat amendayer, mmis ad yeddu ad
inezzeh netta d yelmezyen.

Teftey-ed tbeddel, tecebbeh, tebbi yides tayemmust n twiztin,
tekcem talemmast, tebda ccdeh am tyerbalt i wakken ur
zerren ara anwa 1 d abrid itt yetkan, tsereh-as i tyemmust n
twiztin, ur tesead anwa 1 ywalan s-anga terra. Lhan la
lugqden Iwiz, nettat tuyal s-aqejmur ideg i tella, ula d yiwen
ur icukk deg wexxam n taggalt i tella yas ilmezyen sellen
fellas.

Ayen yellan d ilemzi
iruh yettnadi fell-as

ur zrin ansi d-teflali

val yiwen yebyatt d ayla-s
kkren ad bdun anadi

uyen abrid s tissas.

Armi ten yettef seggu
Yebbed-ed Iweqt ad ccen
yal wa yessaram yettragu
ahat tin a t-1d 1sahen

ul nnsen iferreh 1zehu
sean tazmert ad kemlen.

Mmis n Taggalt yehren
yenna nek ad uyaley
dayenni nedmey dayen
ay atma ur zmirey
ssebba ur ttethimen

ma d nekkini ur whimey.

Dya ilmezyen yakk selben yef tcettaht, byan ad nadin fell-as.
Yella garasen mmis n taggalt, yenteq ur yemmas yenna-yas
ayen umi ihulfa am tezyiwin-is.

- Nek ilag ad ruhey ad nadiy fell-as. Twalad amek tga ssifa
ines ahagel ad itt yekteb Rebbi.

- Ihi ammi akka yeqqur agerruy-ik d-afdis, ad heggiy cwit n
wewren ak gey tahbult n weyrum mi ar a d-nuyal si lexla, nek
ammi ugadey fell-ak lehzen i lemmer ak yawi tmae ur k-id
tettsah

- Tinna ulac-itt di ddunit, twalad ssifa yines, yerna mliyi anta
tamettut yessan annecten n twiztin. Mmer d zehr-iw 1 d-
inudan felli.

Taedart tesla-d i wmeslay n taggalt akk d mmis. Nutni ruhen,
nettat teftey-ed seg zeqqur tega-yas tahbult n weyrum, tura-
yas degs s twiztin awal “Aqli deg wexxam nnwen 1 ffrey deg
uzeqqur deg addaynin”.

Tamyart tefreh macci d kra imi d-tufa acwin yebba, ayen ar a
yawi ilemzi yewjed, ur testeqssa wi t-yegan. Tegya ur tezmir
1 wattas lestab.

Azekka nni tafejrit, iurh s-amdiq 1 dgi turga terbact-is, ruhen
teddun ur zdat, kul yiwen yettxemmim amek ara tili temlilit
aked tcettaht, ahat d lexyal macci d tidett ?

Armi d Iweqt imekli, qqimen ad fetren, ula d netta yeqqim,
akken yufa ayen 1s tura deg weyrum, yenteq s-imeddukal-is s-
Iterh d usirem

- Ay atmaten ! nek dayen ad uyaley ur zmirey ara, syagi ar
uyaley, agyiy di tikli mebla Ifayda

- Xersum d kec att neyssed, mi tt-nufa, att yezzed idudan-ik.
Tezrid iman-ik ur k-tqebbel ara.

Wehmen degs akk. Kemmlen abrid nnsen, ma d netta yuyal-
ed. Truh yemma-s ur lexla, thegga-d awren, tenteq ur mmis
themmel ma ti-ddaf yebba

- Atan heggay-d awren, a d-uyaley ad niwley cwit n seksu.
Zriy themlet, hemleyt ula d nek, yuri yif akk Iqut nniden.

Tamyart truh ur Lexla, ma d ileméi yedduri detfir ukufi
yettragu ansi ar a d-dil, cwit akka iwala-tt tetfey-ed seg
uddaynin, yef tit-is 1 tebren taxatemt umenni deg udad-is,
tbedled lkeswat, tsers-ed lehwal, tenawel, terra tuggi n wakal
vef tmes, tessebb aseqqi, teddem seksu, tessefruri-t, tessati-it.
Akken yebba, tseqqga-d cwit, tecCa-t, tessared adebsi.

Akken thegga iman-is ad tuyal s-azeqqur, yetf-itt seg ufus-is
yenna-yas :

- Lagnayam am lasnaya n Rebbi m’ur iyi temlid d acu-kem.
Taqcict tefqa , ur tyil att-yargu, tenna-yas s-Ixuf :

- Di lagnaya-k a wlidi tixer-iyi, ruh ar ccyel-ik. Lukan a
tezred tagsit-iw, ur d i tettehemaled-ara.

- euhdeykem s Rebbi ad xedmey fell-am ugar n tezmert-iw.
Ini-yi-d kan ad zrey d acu-kem.

Tebda-yas-d tagsit-is s-wadda : amek armi d-tebbed ur tebhirt
n taggalt deg zeqqur. Akken yebyu yili l1hal, yegga-tt tuyal s-
azeqqur-Is.

Ur d as-yenni i yemma-s ayen iwala.

Ayen yekka yid ur yettis, a yettxemmim ma d tidett i d-tenna
ney ad tettawi yes Iweqt. Yenna deg-wul-is : seg-wass-a ad
uyaley yal ass ad heddrey yides akken att-issiney.

Yebbed-ed yurga-tt deg wexxam
ma d-teftey att iwali

dayenni yekfa ttexmam

d Imektub ma d-inadi

ul ad yawed i1 yessaram

Att yesmer ad ihenni

Yemma-s tebda-yas : Ammi
ilaqg at semred axxam
mugqqred tura dayenni

ul-iw dayen 1 yessaram
isegmi-w ad yetk imyi

kulci ad yeddu s lewgam.

Ad am-iniy a yemma
nek ad ayey azeqqur
ul-iw d netta i ymenna
ulayyer lketra n lehdur
a wit-ed a neg tameyra
tezedyit tafat n waggur.

Tamyart akw d mmis kkren ad ruhen ur lexla, teddem-ed cwit
n wewren tenteq :

- Atan ma ra d-uyaley ad niwley seksu iy mensi ad muy a d-
sebbey aseqqi ma yekteb.

-A m ulac ad ruhey wehdi, kem qim att gedced

- Ala ammi, ad ruhey ad waliy cwit igenni.

Tebbed-ed temyart si lexla armi d Iweqt imensi la heddren
nettat d mmis yef ddunit am wayen igeddan :

- Tura yemmak ammi d tamyart : lemmer ufiy byiy ad ferhey
s warraw-ik ugbel ad mmtey, u yerna twalad ur zmirey ara i
leqdic n wattas ilag-ak att cemred fell-i axxam. Att zewged
ad sersey tackemt acyiy.

- Ihi a yemma, sersey tit-iw yakan, kukray ad am d-iniy.

- Ala a mmi d lehlal, a Iferh-iw a tafat-iw, a yi-d-yegri liser ur
ttadsan felli medden w’itt-ilan ?

- Nek a yemma d azeqqur inna deg addaynin ar ayey !

- Annay ammi ad heddrent fellay tgiratin ad gqarent : mmi-s
n taggalt ur tufid tin it-igeblen armi yuy azeqqur.

- Aha | a yemma a d-yawed Iweqt ad tezred amek iga
uzeqqur. Ruh awi-yi-t ttxilem ur tyurfett-iw, rnu cwit n sber.
Tbubb azeqqur ur tyurfett n mmis, Igiran rwan tadsa, udem-is
yebba meskint si lhecmat. Te weq sanga ar a terr agerruy-is
si lehbab d imawlan, xedmen tameyra, rwan Igiran tadsa yef
taggalt d mmis armi d Iweqt 1 dgi ar a zren medden tislit.
Yenteq ur yemma-s :

- Ruh a yemma awi-d tislit akken ad att walin ney anef ar d
ifak ucecci.

Ur ttagad a yemma, mmi-m d argaz, ur ttxemmim felli.

- Annay ammi amek a xedmey i tadsa medden !

Ammi ad dsen medden
as inin ma d tisselbi
mliyi d-acu ik-yuyen

ttxilek agad Rebbi
i Igiran 1y 1 hemlen
zriy ad legben felli

Zriy d acu i la xedmey
Ul-im d lebyi i yectaq

ula d nek akken 1 wehmey
m-akken it eedda am lebrag
a yemma aczizen am mmley
ad yehlu wul-im ma yxaq.

Tameyra [giran mugqlen

anida tella teslit

tetfey-ed m-itt walan wehmen
taftilt tcebbeh ddunit

macci d cwit 1 sebren

yekta yid d tasebhit.

Tuli temyart ur tezri amek ar a d-tawi azeqqur 1 medden at
walin, akken tekcem ur tyurfett, tufan tagcict udem-is am
aggur, tewhem deg wayen twala :

- Ak mig rebbi d tawenza tasaedit n wexxam-iw.

Tettef-as-d afus tebwi-tt-id. Kra n win iheddren yeldi
agemmuc-is, la yetthukku allen-is.

Wehmen medden deg wayen i1 d-yetka Rebbi. Widen i
heddren nedmen deg wayen yehder yimi nnsen.

Llan widen i ruhen ur mmis n taggalt steqsan-t :

- Amek akka nekkni nettnadi fellas ur tt-nufi, ke¢ tedda-yak-
d deg zeqqur.

- Tezram d acu-t wassen mi d-uyaley, uyey azeqqur, ufiy
tedda-d degs tmettut agi. Ahat ula d kunwi, lukan ad tayem
izeyran, balak ad ddunt tulawin am tagi ney ahat axir-is.
Ilmezyen yilen d tidett, uyen-d izeyran akken ad afen tulawin
1 cebhen.

Tamacahutt-iw Iwad Iwad, bwiytt-id i warraw n legwad.

Sawalen-ay-d timucuha

D ayen i sean d allalen
Akken i d-netturebba
Nekker-ed s lhurma ylayen
Hekkun-d yef mkul tayawsa
Nelmed awal zeddigen

I yxedmen baba ynuba
Akk d wegdi bu zaggen
yurwat yures wi yettazen
Ma yella d Muhend u yemma
Netta d weltmas ti-hedren
Nekkni necfa-d i1 lehnana
Assen ur t yecbi yiwen
Yiwet n yemma Jida

Tayed n sebea yeqcicen

Twalam amek i d-netturebba
Ur Ilin iyerbazen.

